minn Mario Fenech

L-Istatwa Titulari
ta’ San Bartilmew

Wahda mill-istatwi titulari li hafna
jgisuha bhala wahda ta’ valur
artistiku gholi hafna hija l-istatwa titulari
ta’ San Bartilmew li tinsab fil-Knisja
Parrokkjali tar-rahal tal-Gharghur.

Minn taghrif li ghandna, nafu li kienet giet
skolpita fl-injam f’Ruma fis-seklu sbatax
u waslet fir-rahal tal-Gharghur fis-sena
1772.

Ma nafux ezatt min hu l-iskultur ta’ din
l-istatwa, izda bosta jghidu li din hija
xoghol tal-iskultur Melchiore Gafa.

Hemm studjuzi tal-istorja ohrajn li jghidu
li dan ix-xoghol kien bdieh I-iskultur
Melchiore Gafa li kien miet fis-sena 1667
u tlestiet ftit taz-zmien wara mill-artist
Francesco Zahra.

Fl-arkivju tal-parroc¢ca tal-Gharghur jinsab
dokument importanti hafna jew ahjar
ircevuta bid-data tat-23 ta’ April 1771 fejn
hemm miktub li ¢ertu Don Saverio Maria
Anastasi réieva s-somma ta’ 123 skud u
17-il karlin minghand Dun Gwann Maria
Gafa biex dan ikun jista’ jhallas prokuratur
Vincenzo Ambrosini f’'Ruma ghax-xoghol
li kien sar biex tlestiet l-istatwa ta’ San
Bartilmew.

Meta l-istatwa waslet fir-rahal, l-artisti
Francesco Zahra ghamel ix-xoghol tal-kisi
bil-gibs fuq l-istatwa u zebaghha.

Giet mizbugha mill-gdid u ndurata mid-
ditta Francesco Coleiro tal-Belt Valletta fl-
1912.

Ix-xoghol ta’ skultura mill—isbah’ li ghandha
din l-istatwa jahmilha wahda mill-aqwa

xoghlijiet li ghandhna fil-gZejjer Maltin.

[I-pedestall ta’ taht l-istatwa li huwa ndurat

bid-deheb ghandu ghamla semplic¢i biex .

ma jtellifx mill-attenzjoni tal-ghajn minn
fuq l-istatwa.

[I-poplu tar-rahal tal-Gharghur ghandu
ghalfejn ikun kburi li ghalkemm. fis-sena
1772 metar-rahal kien ghadu wiehed zghir
imbieghed mill-bliet ewlenin ta’ Malta,
irnexxielu jaghmel din l-istatwa titulari
tal-patrun tar-rahal biex illum dawk kollha
li jersqu lejn il-knisja parrokkjali jkunu

. jistghu jammiraw il-gmiel artistiku taghha.

[1-festa t-tajba lil kulhadd.




